
Pou Piblikasyon Imedya: 20 out 2014

GOUVENE CUOMO ANONSE Y AP BAY SIBVANSYON POU EDE GOUVENMAN LOKAL YO MODENIZE
SEVIS YO

Gen 5$142.750 pou Twa Vilaj; Pral Gen Posiblite pou Lot Bourad Lajan pandan tout Ane a.

Gouvené Andrew M. Cuomo jodi a te anonse yon total $142.750 nan sibvansyon Local Government
Citizen Re-Organization Empowerment Grant pou twa minisipalite pou planifikasyon ak egzekisyon
disolisyon vilaj yo. Sibvansyon yo fé pati pwogram Local Government Efficiency nan ki plase anba jesyon
Depatman Deta Eta New York la epi yo bay gouvenman lokal sipo lajan ak teknik pou planifye epi
egzekite redganizasyon minisipal.

“Taks sou pwopriyete ki wo se youn nan pi gwo pwoblém eta nou an pou n devlope ekonomi an — kidonk
li enpotan anpil pou nou kontinye ak pwogre kat lane pase yo ki mete lod nan finans eta nou an epi
diminye depans pou rezidan ak biznis nou yo,” te deklare Gouvené Cuomo. “Minisipalite sa yo ap vanse
pou yo devlope yon vizyon alontem pou diminye pwa sou finans kontribiyab yo epi mwen fye deske eta
a ap sipote efo yo. Atrave egzamen sevis pataje ak plan disolisyon yo, gouvenman lokal sa yo ap travay
pou kominote yo vin tounen kote ki pa ché pou moun viv ak travay pa sélman jounen jodi a, men pou
plizyé jenerasyon anko.”

Pwogram Citizen Re-Organization Empowerment Grant nan fét pou ranfose ak sipote inisyativ lokal kap
modenize sévis epi diminye taks sou pwopriyete. Pwogram nan se youn efo pemanan Gouvené Cuomo
ap feé pou | retire chaj sou do kontribiyab atrave analiz kap pote nouvo lide sou fonksyon ak sevis
gouvenman.

Vilaj Wilson, nan Konte Niagara, ak Vilaj Bloomingburg, nan Konte Sullivan, pral resevwa $50.000 ak
$42.750, yo chak, pou ede ak pwodiksyon ak distribisyon enfomasyon ki konsénen kominote yo, pou
pémeét abitan vilaj yo pran desizyon eklere sou pwopozisyon kap mande disolisyon. Yon referandom
piblik pou konnen si pou vanse ak disolisyon yo pwopoze a pral fet nan Vilaj Wilson nan dat 26 out 2014.
Referandom Bloomingburg lan ap fét nan dat 30 septanm 2014. Si yon majorite votan apwouve
disolisyon an, bourad lajan sa pral ede nan devlopman yon plan disolisyon final Vilaj la.

Vilaj Lyons, nan Konte Wayne, te resevwa yon sibvansyon $50.000 pou ede ak egzekisyon plan disolisyon
li a ak tranzisyon sevis ansyen gouvenman vilaj la nan Vil Lyons. Disolisyon Vilaj Lyons an pral rantre
anvigé nan dat 31 desanm 2015.

Majistra Vilaj Wilson nan, Bernie Leiker, te di konsa, “Redganizasyon votan an lanse a se demokrasi
annaksyon. Vilaj Wilson ta renmen remésye Depatman Deta Eta New York la poutét li reponn ak bezwen
nou yo; bourad lajan ak sipo se de bagay esansyel. Yon vot referandom favorab pral pemet nou etidye
epi ekri yon plan sou baz enfomasyon dyanm ki enpotan pou kontribiyab.”

Majistra Vilaj Lyons nan, Terry R. VanSteam, te di konsa, “Antanke Majistra Vilaj Lyons, mwen ta renmen
di apresyasyon mwen pou Depatman Deta Eta New York la pou bourad lajan sa kap ede nou nan demach
disolisyon an, ak pou asistans teknik pemanan li bay nan anpil pwoblem yo ki genyen nan yon pwojé
konsa. Mwen menm, Konséy Administraté yo ansanm ak anpwaye yo, nou apresye efo w ap fé san rete

4

yo.

Kominote ki ta renmen fé konsolidasyon dwe kontakte Depatman Deta Eta New York la, Divizyon Sévis
Gouvenman lokal, nan 518-473-3355 oswa ale sou sit enténeét nan http://www.dos.ny.gov/lg/ pou we si
kalifikasyon pou resevwa bourad lajan Citizen Re-Organization Empowerment Grant. Dele pou

aplikasyon yo se 4:00 PM chak premye mékredi nan mwa a. Gouvenman lokal yo kapab kounye a
soumeét aplikasyon epi resevwa avi yo bay sibvansyon sou enténét atravé nouvo Gateway Grant
Opportunity Portal la nan www.grantsgateway.ny.gov.

